
MAKTABGACHA YOSHDAGI 
BOLALARNING DIALOGIK 

NUTQINI XALQ ERTAKLARI 
ASOSIDA RIVOJLANTIRISH

Seitmuratova Venera Jumamuratovna
Toshkent amaliy fanlar universiteti

“Maktabgacha ta’lim metodikasi” kafedrasi katta oʻqituvchisi

Abduraufova Muxayyo Xabibullo qizi
MT-25-01 guruhi, 1-kurs talabasi

Annotatsiya: Ushbu maqolada maktabgacha yoshdagi bolalarning dialogik nutqini rivojlantirishda ertaklardan foydala­
nishning nazariy asoslari va amaliy imkoniyatlari atroflicha yoritilgan. Tadqiqot jarayonida ertaklarning bolalarda nutqiy 
faollikni oshirish, savol-javob jarayonida faol ishtirok etishga undash, muloqot madaniyatini shakllantirish hamda so‘z 
boyligini kengaytirishdagi pedagogik ahamiyati tahlil qilingan. Shuningdek, bolalarning yosh va individual xususiyatlarini 
inobatga olgan holda dialogik nutqni rivojlantirishga xizmat qiluvchi samarali metodlar, interfaol usullar va mashg‘ulot 
shakllari tavsiya etilgan. Maqolada ertaklar asosida tashkil etiladigan mashg‘ulotlarning ta’lim-tarbiyaviy imkoniyatlari 
ochib berilib, ularni maktabgacha ta’lim jarayonida samarali qo‘llash bo‘yicha amaliy tavsiyalar berilgan. Mazkur maqola 
maktabgacha ta’lim tashkilotlari tarbiyachilari, metodistlar hamda ushbu sohada faoliyat yuritayotgan mutaxassislar 
uchun mo‘ljallangan.

Kalit so‘zlar: maktabgacha yosh, dialogik nutq, ertaklar, nutqni rivojlantirish, muloqot madaniyati, nutqiy faollik, interfaol 
metodlar.
Abstract: This article comprehensively examines the theoretical foundations and practical possibilities of using fairy tales 
in the development of dialogic speech in preschool children. The study analyzes the pedagogical significance of fairy tales 
in enhancing children’s speech activity, encouraging active participation in question-and-answer interactions, developing 
communication culture, and expanding vocabulary. In addition, effective methods, interactive techniques, and forms of 
activities aimed at developing dialogic speech are recommended, taking into account the age and individual characteris­
tics of children. The article reveals the educational and developmental potential of fairy tale–based activities and provides 
practical recommendations for their effective implementation in the preschool education process. The article is intended 
for preschool educators, methodologists, and specialists working in this field.

Key words: preschool age, dialogic speech, fairy tales, speech development, communication culture, speech activity, 
interactive methods.
Аннотация: В статье всесторонне раскрываются теоретические основы и практические возможности использо­
вания сказок в развитии диалогической речи у детей дошкольного возраста. В ходе исследования проанализи­
ровано педагогическое значение сказок в повышении речевой активности детей, стимулировании их участия в 
вопросно-ответном общении, формировании культуры общения и расширении словарного запаса. Кроме того, с 
учётом возрастных и индивидуальных особенностей детей представлены эффективные методы, интерактивные 
приёмы и формы занятий, направленные на развитие диалогической речи. В статье раскрываются образова­
тельные и воспитательные возможности занятий, организованных на основе сказок, а также даны практические 
рекомендации по их эффективному применению в процессе дошкольного образования. Статья предназначена 
для воспитателей дошкольных образовательных организаций, методистов и специалистов, работающих в данной 
сфере.

Ключевые слова: дошкольный возраст, диалогическая речь, сказки, развитие речи, культура общения, речевая 
активность, интерактивные методы.

KIRISH
Inson nutqini rivojlantirishdagi metodik nazariy asoslar bular - til, nutq va nutqiy faoliyat hisoblanadi. Til - bu 

ijtimoiy hodisa boʻlib, insonlarning bir-biriga muloqot qilish imkonini beradi. O‘zbekiston Respublikasida yasha­
yotgan turli xil millat vakillarining oʻz ona tili va milliy o‘ziga xos sifatlari bor boʻlib bular ma’naviy madaniyatining 
yorqin ko‘rsatkichi hisoblanadi. 

Til - tafakkur bilan bevosita bog‘langan holda ongni shakllantiradi. Nutq va tafakkur o‘rtasidagi bog‘liqlik 
nafaqat psixologik jarayonlarda balki, jamiyatda ijtimoiy hodisalar darajasida ham namoyon bo‘ladi. So‘zning 
insonga, uning xulq-atvoriga ko‘rsatadigan ta’siri barchaga yaxshi ma’lum. Til bilan tafakkur bir-biriga juda 
ham bogʻliq ekan, tafakkur - obyektiv borliqning intihosi, til esa – uni nomoyish etish va ifoda usuli sifatida 
shuningdek, fikrni boshqa kishilarga berish va mustahkamlash vositasi. Insonlar oʻrtasida soʻz bilan tushuncha 
dialogik tarzda bir-birini taqozo etadi. 

Dialogik nutq – bu ikki yoki undan ortiq shaxslar o‘rtasida sodir bo‘ladigan fikr almashinuvi va og‘zaki 
muloqot shaklidir. Ushbu nutq turi bola tomonidan tinglash, tushunish, savol berish, fikr bildirish va javob 
qaytarish kabi muhim kommunikativ ko‘nikmalarni shakllantiradi. Dialogik nutq yordamida bola nafaqat tilni 
egallaydi, balki muloqot madaniyatiga rioya qilish, fikrini izchil va mantiqiy tarzda ifoda etish qobiliyatiga ham 
ega bo‘ladi. Shu sababli dialogik nutqni rivojlantirish faqat til o‘rgatish emas, balki bola shaxsining psixologik va 
pedagogik jihatdan kamol topishida ham muhim rol o‘ynaydi. Xalq ertaklari esa maktabgacha yoshdagi bolalar 
nutqini rivojlantirishda samarali pedagogik vosita bo‘lib, ular orqali bolalar so‘z boyligini oshiradi, muloqot 
madaniyatini egallaydi va dialogik nutq elementlarini o‘zlashtiradi. Ushbu maqolada maktabgacha yoshdagi 
bolalarning dialogik nutqini xalq ertaklari asosida rivojlantirish imkoniyatlari yoritiladi.

MAVZUGA OID ADABIYOTLAR SHARHI
Bola nutqini rivojlantirish, eng avvalo, til qobilyatini shakllantirishni talab qiluvchi muloqot shakllarini rivoj­

lantiruvchi demakdir.1 Bunda nutq rivoji va til qobiliyati o‘rtasidagi bog‘liqlik, bola nutqining rivojlanishi, eng 
avvalo, uning til qobiliyatini shakllantirish bilan chambarchas bog‘liq. Ya’ni bola so‘zlarni to‘g‘ri talaffuz qilishi, 
grammatik tuzilmalarni tushunishi va ulardan foydalanishi uchun til imkoniyatlari yetarli darajada rivojlangan 
bo‘lishi zarur. Nutq faqat so‘z boyligi bilan emas, balki muloqot jarayonida rivojlanadi. Jumlada nutqni rivojlanti­
rish muloqot shakllarini rivojlantirish orqali amalga oshishi aytilmoqda. Bu esa dialog, savol-javob, hikoya qilish 
kabi faol nutqiy faoliyatlarni nazarda tutadi.

Nutqiy rivojlanish jarayonini A.N.Leontev quyidagicha tavsiflaydi: “Nutqni rivojlantirish jarayoni bola lug‘ati­
ning va so‘zlarning assotsiatsiya asosida boglanishining ortishida ifodalanadigan miqdoriy o‘zgarishlar jarayoni 
emas, balki sifat jihatidan o‘zgarish jarayonidir, zero, u fikrlash va ong rivojlanishi bilan ichki bog‘langan holda 
so‘zning barcha funksiyalari, tomonlari va aloqalarini qamrab oladigan haqiqiy rivojlanish jarayonidir”-degan 
edi.2 A.N. Leontev ta’rifiga ko‘ra, nutqiy rivojlanish – bu bolaning fikrlashi va ongining o‘sishi bilan uzviy bog‘liq 
bo‘lgan, chuqur va murakkab sifat jihatidan o‘zgarishlar jarayonidir. Ushbu yondashuv nutqni rivojlantirishda 
mexanik mashqlardan ko‘ra, ongli muloqot va fikrlash faoliyatiga ustuvor ahamiyat berish zarurligini ko‘rsatadi

Dialog bu- ikki yoki bir necha: so‘zlovchining biron-bir vaziyat bilan bog‘liq mavzudagi fikrlarining alma
shinuvi bilan tavsiflanadi.3 Diаlog suhbat - bolaning kattalar va o’z tengdoshlari bilan muloqoti hisoblanib unda 
bola oʻz fikrlarini mustaqil bayon qiladi. Maktabgacha ta’lim tashkilotlarida ta’lim berish asosan ikki shaklda 
amalga oshiriladi: 

1.	 Erkin nutqiy muloqotlarda;

2.	 Maxsus mashgʻulotlarda.

Dialog - bu bolalarning erkin nutqiy muloqotida paydo bo‘ladi va u bolalar lug‘atini boyitishda va toʻgʻri 
talaffuz qilishiga oid grammatik ko‘nikmalarini tabiiy ravishda rivojlantirish hisoblanadi.

Dialogik nutqni bolaga o‘rgatish va olib borish odatda suhbat shaklida, ya’ni kattalar bilan bola o‘rtasida 
va tengdoshlari bilan fikr almashish paytida ro‘y beradi. “Bolalarda dialogik ravon nutqni rivojlantirish asosan 
maxsus mashg‘ulotlarda suhbat metodi va imitatsiya metodi asosida olib boriladi. Bu metodlar ko‘pincha 
quyidagi usullar yordamida amalga oshiriladi:

1.	 Tayyorgarlik suhbati (so’zlashish) usullari;

2.	 Teatrlashtirish usullari (ertaklarni sahnalashtirish, qayta aytib berish)” 4.

“Nutq tabiatan dialogikdir, chunki odatda, har doim kimgadir (tinglovchi yoki so‘zlashuvchining o‘zi) muro­
jaat qilinadi. Shu nuqtai nazardan, muloqotning eng keng tarqalgan shakli dialog deb ta’kidlanadi. Dialogik 
muloqotning tabiati so‘zlashuvchilar o‘rtasidagi munosabatlarga va o‘zaro ta’sir atrofidagi o‘ziga xos holat­

1	 Babayeva D.R.Nutq o‘stirish nazariyasi va metodikasi. (Darslik). - Т.: “Barkamol fayz media”, 2018, - 432 b.11-b.
2	 Леонтьев А.Н. Проблема деятельности в психологии. // Ж. Вопросы философии. – 1972. -№ 9. С.95
3	 Babayeva D.R. Nutq o‘stirish nazariyasi va metodikasi. (Darslik). - Т.: “Barkamol fayz media”, 2018, - 119 b.
4	 Babayeva D.R. Nutq o‘stirish nazariyasi va metodikasi. (Darslik). - Т.: “Barkamol fayz media”, 2018, - 432 b. 119b.

larga qarab o‘zgaradi. Bunga turli munozaralar, jumladan, biznes va tasodifiy, fikr almashish hamda kundalik 
suhbatlar kiradi. Lingvistik nuqtai nazardan, dialogning barcha shakllari qiziqarli hisoblanadi”.5

TADQIQOT METODOLOGIYASI
Dialogik nutqni rivojlantirishga yo‘naltirilgan metod va usullar

Maktabgacha yoshdagi bolalarda dialogik nutqni rivojlantirish ularning shaxsiy taraqqiyotida muhim ahami­
yatga ega bosqichlardan biri hisoblanadi. Dialogik nutq – bu bola muloqotga kirishishi, suhbat chog‘ida o‘z 
fikrini bayon eta olishi, savollarga javob bera bilishi va boshqalarni tinglab, o‘z fikrini ularga moslashtira olishini 
bildiradi. Bunday ko‘nikmalarni rivojlantirishda tarbiyachi turli pedagogik metod va usullardan foydalangan 
holda bolalar bilan ishlaydi.

1-rasm: Dialogik nutqni rivojlantirishga yo‘naltirilgan metodlar

Dialogik nutqni rivojlantirish usullari bolalarning yoshi, individual psixologik xususiyatlari va qiziqishlariga 
qarab tanlanishi lozim. Tadqiqotlar shuni ko‘rsatadiki, dialogik nutqni rivojlantirishda faoliyatga asoslangan 
metodlar (suhbat, rolli oʻyinlar, ko‘rgazmali, savol-javob va boshqa) dan foydalanish eng samarali hisoblanadi.

Dialogik nutqni rivojlantiruvchi usullar:

1.	 Qayta hikoyalash: bolani eshitganini eslab, mazmunan izchil so‘zlab berishga undaydi. Bunda masalan 
bola eshitgan yoki koʻrgan ertakmi, hikoyami, multfilmlar kabi asarlarni qayta hikoya qilib berishga oʻrgatish. 

2.	 Rolga kirish: hayvon, qahramon yoki kasb egasi sifatida gapirish – ijodiy nutqni faollashtiradi. Masalan: 
tish shifokori va bemor roli, multfilm qahramonlari v.b.

3.	 So‘zni davom ettirish: boshlang‘ich gapdan keyin o‘zi davom ettiradi: “Kecha ota-onam bilan hayvonot 
bogʻiga borganimda”…, “Bugun bog‘chaga kelganimda...”, 

4.	 Juftlikda suhbat: “Do‘kon”, “Telefon” kabi juftliklarda muloqotga kirishadi.

5.	 Savol tuzish: faqat javob emas, savol berishga ham o‘rgatish – bu nutqni ikki yo‘nalishda rivojlantiradi. 
Bolalar bir-birlari bilan syujetli rolli oʻyinlarda, teatrlashtirilgan oʻyinlarda v.h. oʻrgatiladi.

TAHLIL VA NATIJALAR
O‘tkazilgan tadqiqot natijalari maktabgacha yoshdagi bolalarning dialogik nutqini xalq ertaklari asosida 

rivojlantirish samarali ekanligini ko‘rsatdi. Tajriba mashg‘ulotlari jarayonida bolalarning nutqiy faolligida sezilarli 
ijobiy o‘zgarishlar kuzatildi.

Avvalo, bolalarning dialogga kirishish faolligi oshgani aniqlandi. Tadqiqot boshida ayrim bolalar savollarga 
qisqa yoki bir so‘z bilan javob bergan bo‘lsa, mashg‘ulotlar yakuniga kelib ular suhbatni davom ettirishga, o‘z 
fikrini izchil bayon etishga harakat qila boshladilar. Bu holat bolalarda muloqotga bo‘lgan qiziqishning ortganidan 
dalolat beradi.

Shuningdek, bolalarda savollarga to‘liq, mazmunli va mantiqan asoslangan javob berish ko‘nikmalari shakl­
landi. Ertak mazmuni asosida berilgan savollar bolalarni fikrlashga, voqealar ketma-ketligini eslab qolishga va 

5	 Румянцeвa E.Н. Диaлoгичeскoe oбщeниe кaк oбъeкт лингвистичeскoгo исслeдoвaния. Учeныe зaписки Oрлoвскoгo 
гoсудaрствeннoгo унивeрситeтa. №1 (64), 2015. – С. 189-191.

o‘z munosabatini bildirishga undadi. Natijada bolalarning nutqi yanada izchil va tushunarli bo‘la boshladi. Ertak 
qahramonlari nomidan gapirish va rolli o‘yinlarda ishtirok etish orqali bolalarda nutqiy ishonch sezilarli darajada 
kuchaydi. O‘zini qahramon rolida tasavvur qilgan bola nutqiy xatolardan qo‘rqmasdan gapirishga intildi, bu esa 
uning erkin nutqiy faoliyatiga ijobiy ta’sir ko‘rsatdi.

Bundan tashqari, tadqiqot davomida bolalarning so‘z boyligi kengaygani, grammatik jihatdan to‘g‘ri gap 
tuzish malakalari rivojlangani kuzatildi. Ertaklarda uchraydigan yangi so‘z va iboralar bolalarning faol lug‘atiga 
kirib bordi, ular ushbu so‘zlarni kundalik muloqotda qo‘llay boshladilar. Ayniqsa, rolli o‘yinlar jarayonida bolalar 
o‘z fikrlarini erkin, mustaqil va ifodali tarzda bayon eta boshlaganligi muhim natija sifatida qayd etildi. Bu esa 
xalq ertaklari asosida tashkil etilgan mashg‘ulotlar dialogik nutqni rivojlantirishda yuqori samaradorlikka ega 
ekanligini tasdiqlaydi.

XULOSA VA TAKLIFLAR
O‘tkazilgan tadqiqot natijalari maktabgacha yoshdagi bolalarning dialogik nutqini rivojlantirishda xalq 

ertaklaridan foydalanish samarali pedagogik vosita ekanligini ko‘rsatdi. Xalq ertaklari asosida tashkil etilgan 
mashg‘ulotlar bolalarda nutqiy faollikni oshirish, muloqotga kirishish ko‘nikmalarini shakllantirish hamda erkin 
va ishonchli nutqni rivojlantirishga ijobiy ta’sir ko‘rsatdi.

Tadqiqot jarayonida bolalarning dialogga kirishish faolligi oshgani, savollarga to‘liq va mazmunli javob 
berish malakalari rivojlangani, shuningdek, ertak qahramonlari obrazlari orqali nutqiy ishonch kuchaygani 
aniqlandi. Bundan tashqari, bolalarning so‘z boyligi kengayib, grammatik jihatdan to‘g‘ri gap tuzish ko‘nikmalari 
sezilarli darajada yaxshilandi. Ayniqsa, rolli o‘yinlar orqali tashkil etilgan faoliyat bolalarning mustaqil fikrlash va 
o‘z fikrini erkin ifodalashiga imkon yaratdi.

Yuqoridagi xulosalardan kelib chiqib, quyidagi takliflar ilgari suriladi:
1.	 Maktabgacha ta’lim tashkilotlarida dialogik nutqni rivojlantirish mashg‘ulotlarida xalq ertaklaridan tizimli va 

maqsadli foydalanish;

2.	 Ertaklar asosida rolli o‘yinlar, savol-javob va dramatizatsiya usullarini keng qo‘llash;

3.	 Tarbiyachilar uchun xalq ertaklari orqali nutqni rivojlantirishga oid metodik tavsiyalar va qo‘llanmalar ishlab 
chiqish;

4.	 Har bir bolaning nutqiy imkoniyatlarini inobatga olgan holda individual yondashuvni kuchaytirish;

5.	 Kelgusida ushbu yo‘nalishda olib boriladigan tadqiqotlarda dialogik nutq bilan bir qatorda monologik nutq 
va bog‘lanishli nutqni rivojlantirish masalalarini ham chuqurroq o‘rganish.

Xulosa qilib aytganda, xalq ertaklari maktabgacha yoshdagi bolalar nutqini, ayniqsa dialogik nutqini rivoj­
lantirishda muhim didaktik ahamiyatga ega bo‘lib, ularni ta’lim-tarbiya jarayoniga samarali joriy etish maqsadga 
muvofiqdir.

Foydalanilgan adabiyotlar ro‘yxati:

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

